Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 21ain o Chwefror 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod. Mynegodd pa mor braf ydoedd clywed am lwyddiant Josh Robinson yn chwarae pêl fasged i Gymru yn y papur yn ddiweddar.

Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Eryl Roberts (ER), Cyngh. Meirwen Lloyd (ML), Cyngh. Nan Humphreys (NH), Cyngh. Delyth Tomos (DT), Cyngh. Goronwy Hughes (GH), Cyngh. Alan Pritchard (AP), Cyngh. Meryl Green (MG), Cyngh. Richard Robinson (RR) ac Emma Williams (clerc). 
Ymddiheuriadau: Cyngh. Clifford Williams (CW), Cyngh. Dylan Jones (DJ), Cyngh. Rhian Thomas (RhT) a’r Cyngh. Brian Jones (BJ).
2.
Datgan Buddiant Personol: Datganodd AP ddiddordeb yn y pedwerydd cais cynllunio – cais Cae Newydd, Llanrug ac AJ yng nghais cymorth ariannol Seindorf Arian Llanrug. 
3.
Cadarnhau Cofnodion: Cadarnhawyd cofnodion Ionawr ond dywedodd AJ ei bod wedi dweud bod y sefyllfa baw ci yn well ym mhentref Cwm y Glo ond yn waeth yn topiau’r pentref – nid oedd hyn wedi ei adlewyrchu yn y cofnodion.
4.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc ei bod am dderbyn canlyniadau’r ceisiadau cynllunio drwy ebyst o hyn allan ac y byddent yn cael eu cyhoeddi yn y cofnodion o hyn allan.
· Nid oedd dim problem sbwriel i’w weld yn dilyn ymweliadau y fan sglodion â’r pentrefi.

· Aethpwyd ymlaen i siarad am y brigau isel ym mharc chwarae Glanmoelyn a choeden sydd wedi disgyn yno. Dywedodd GH a HJ y byddent hwy yn torri’r brigau a dywedodd y Clerc ei bod am ofyn i rhywun am fynd a’r goeden oddi yno.

· Dywedwyd ei bod wedi bwrw llawer yn ddiweddar ond nad oedd problem llifogydd i’w weld yng nghae chwarae Glanmoelyn. Penderfynwyd parhau i gadw llygaid ar y sefyllfa.

· Penderfynwyd i drafod pe dylid mabwysiadu y llwybr rhwng Ffordd yr Orsaf a cae chwarae Nant y Glyn y mis nesaf.
· Dywedodd NH y byddai yn ceisio cael mwy o fanylion am ddirywiad y llwybr rhwng yr Eglwys a Pant Tirion.

· Trafodwyd codi sbwriel yn y ddau bentref. Dywedwyd y byddai modd ceisio cael mwy o declynau codi sbwriel trwy gynllun ‘Trefi Taclus’ neu rhywbeth tebyg. 

· Dywedodd ER nad oedd Mrs Elaine Jones wedi clywed dim gan awdurdodau’r capel os oeddynt am werthu darn o’r cae tu ôl i’w siop trin gwallt er mwyn creu maes parcio i’w chwsmeriaid. Penderfynwyd ysgrifennu at Mr Emyr Williams, Ysgrifennydd Capel y Rhos i ofyn pe byddai swyddogion Capel y Rhos yn gallu rhoi pwysau ar yr awdurdodau i gefnogi cais Mrs Jones. 

5.
Cae Chwarae Cwm y Glo: Dim i’w nodi.
6.  Caeau chwarae Llanrug: Nant y Glyn a Glanmeolyn: 
· Gofynnodd HJ os yw biniau cae chwarae Glanmoelyn wedi cael eu gwagio yn ddiweddar. Dywedodd y Clerc y dylent fod wedi cael eu gwagio ond y byddai yn dilyn hyn i fyny gyda Cyngor Gwynedd. 
· Dywedodd HJ bod ei wyres wedi brifo ger y sleid yn ddiweddar oherwydd bod darn o’r rwber ar y llawr yn rhydd. Dywedodd y Clerc y byddai yn gofyn wrth gwmni GL Jones am drwsio hwn. Cytunwyd hefyd i ofyn wrthynt am dynnu’r geiriau Saesneg oddi ar y cyfarpar newydd.

· Dywedodd ML ei bod wedi cael cŵyn gan Mr Walsh fod llechi mae o wedi eu rhoi ar y ffordd i’w gartref yn erydu oddi yno oherwydd ceir yn troi yno o Ffordd Glanmoelyn. Trafodwyd beth all y Cyngor hwn ei wneud. Penderfynwyd y byddai GH a HJ yn mynd i edrych ar y broblem ac yn adrodd yn ôl yn y cyfarfod nesaf.
· Bu cyfarfod ar safle’r Hen Ysgol yn ddiweddar gyda’r Pensaer a cynrychiolydd o Adran Priffyrdd Cyngor Gwynedd i drafod y cynllun i adeiladu tai yno a’r Cyngor hwn yn gwerthu darn o dir ar gyfer y datblygiad. Dywedodd ER y byddai’r coed uchel yn cael eu torri fel rhan o’r cynllun a’i bod yn hapus gyda hyn gan y byddai yn gwneud y cae chwarae llawer mwy golau. Nid oedd angen symud y giatiau i’r cae chwarae bellach ond mae angen darn bychan o’r cae ar gyfer y datblygiad. Cytunodd pawb nad oedd gwrthwynebiad i’r cynllun ac i werthu’r darn o dir iddynt. Penderfynwyd y byddai’r Clerc yn cysylltu gyda’r Prisiwr am brîs swyddogol a theg.
7. Llwybrau Cyhoeddus: Cafwyd pris o £1,080 gan Mr Dafydd Owen am dorri llwybrau’r gymuned am 2012. Cytunwyd i dderbyn y pris hwn ac i gynnig y gwaith iddo. Dywedodd ER fod y Cynghorydd Charles Jones wedi trafod cyflwr llwybr y Bryniau Fawnog gyda hi. Roedd wedi dirywio ac eisiau cefnogaeth y Cyngor hwn i’w wella. Penderfynwyd y byddai’r Clerc yn cysylltu gyda CJ.
8. Glanhau pentrefi Llanrug a Cwm y Glo: Dywedodd AJ bod golwg ofnadwy ar un tŷ ym mhentref Cwm y Glo, ger y garej. Roedd hi yn poeni am ddiogelwch y safle. Dywedodd hefyd fod car melyn wedi ei adael gerllaw ar safle’r garej ers naw mlynedd bellach. Penderfynwyd cysylltu gydag Adran Iechyd a Diogelwch Cyngor Gwynedd a gofyn wrthynt hwy am adolygu’r safle.
9. Cynllunio:


(a) Ceisiadau o’r newydd:

· C12/0009/23/LL: Estyniadau, adeiladu modurdy ac ymestyn cwrtil preswyl presennol yr eiddo – 1 Bron Seiont, Pontrug: Dim Gwrthwynebiad.
· C12/0102/23/LL: Estyniad deulawr ar yr ochr – 15 Glanmoelyn, Llanrug: Dim Gwrthwynebiad ond gofyn os oes darpariaeth ar gyfer parcio.
· C12/0036/23/LL: Estyniad deulawr – Gallt y Celyn, Ffordd Clegir, Llanberis: Dim Gwrthwynebiad.

· C12/0053/23/LL: Estyniad deulawr i gefn tŷ annedd – Cae Newydd, Llanrug: Dim Gwrthwynebiad.
10.
Cyllideb:
(a)Taliadau:
TWE Hydref – Rhagfyr 2011
101027                    £347.60

Gareth Roberts - Logo 
101028                      £75.00

Llanrug Unedig - grant
101029
         £725.00
Hacker Young – Archwiliad    101030         
         £510.00









                  £1,657.60
(b)Derbyniadau: 
Incwm Angladdau £100.
(c) Ceisiadau am gymorth: Seindorf Arian Llanrug: Penderfynwyd rhoi £725 fel a roddwyd i elusennau eraill y gymuned.
(ch) Adroddiad Ariannol: Dywedodd y Clerc bydd y cyfrifon am 2011-12 tua £1,000 yn well na’r hyn a gyllidebwyd. Bydd hyn wedi ei gyflawni oherwydd arbedion i’r gyllideb trwy beidio a gwneud gwaith yn Glanmoelyn i atal y llifogydd yno, man arbedio eraill a penderfyniad y Cyngor i beidio a rhoi grantiau i elusennau tu allan i’r gymuned.

Dywedodd y Clerc y byddai yn paratoi Cyllideb 2012-13 ar gyfer cyfarfod mis Mawrth a fydd yn rhaid ei chymeradwyo.   
     11.
Y Fynwent:  
(a) Diogelwch: Dywedodd HJ ei fod wedi trafod y broblem o adael trysorau ar feddi gyda’r cwmni Cerrig Beddi ar sgwar Llanrug. Roeddent hwy wedi dweud eu bod nhw yn hadu ar ôl blwyddyn ac yn rhoi unrhyw beth sydd wedi ei adael ar y bedd y tu ôl i’r garreg. Roedd HJ a’r Clerc wedi drafftio llythyr i’w roi yn y papurau lleol yn annog pobl i beidio a gadael trysorau ar y beddi ond wedi penderfynu peidio ei yrru ar hyn o bryd. Cytunwyd nad oedd hi yn amserol i wneud hyn a penderfynwyd i yrru nodyn i’r ymgymerwyr yn gyntaf, yn gofyn wrthynt am bwysleisio’r neges yma pan yn delio gyda’r teuluoedd. Y gobaith yw y byddai hyn yn gwella’r broblem. 
(b) Cyffredinol: Roedd pris wedi ei dderbyn gan Mr Dafydd Owen am glirio’r mwsog oddi wrth wyneb llwybrau’r fynwent. Dywedodd bod dau opsiwn – ei grafu gyda rhaw a fyddai yn cael gwared o’r broblem dros dro neu i’w grafu ac yna hurio peiriant arbennig i losgi’r mwsog am bris o £450 a fyddai yn delio gyda’r broblem yn well. Ychwanegodd bod trydydd opsiwn, sef cael Cyngor Gwynedd i wneud y gwaith gyda glanhawr lonydd arbennig. Trafodwyd cynnwys ei lythyr. Roedd pryder y byddai unrhyw un o’r opsiynau yn codi wyneb y llwybrau. Penderfynwyd y byddai HJ yn ymchwilio mwy i fewn i hyn ac yn trafod gyda Chynghorau eraill sut y maent hwy yn delio gyda’r broblem. 
(c) Incwm Angladdau: £100.

(ch) Cytunwyd y byddai’r canlynol yn cyfarfod am 8 o’r gloch ar 14eg o Fawrth i ddewis y tendr buddugol i dorri gwair y fynwent yn ystod 2012: HJ, GH, ER a’r Clerc.

12. Heddlu: Darllenwyd ebost gan PCSO Couling a oedd yn ceisio codi ymwybyddiaeth am ddwyn o geir sydd wedi bod yn digwydd yn yr ardal yn lleol a’r neges i bawb gloi eu ceir a chadw pethau gwerthfawr o golwg. 

13.
Materion gan y Cynghorwyr:    Dywedodd AJ bod cyfarfod cyhoeddus wedi ei drefnu yng Nghwm y Glo ar 13eg o Fawrth. 
14.
     Gohebiaeth:

(a)
Oddi wrth Cyngor Gwynedd:

· Gwasanaeth Cynllunio: Cadarnhâd fod yr adran am ymchwilio i gyflwr safle Garej Hafod.
· Democratiaeth a Chyfreithiol: Etholiadau 2012 – Cynghorau Sir a Chynghorau Cymuned: Taflenni i’w dosbarthu ar y noson a trefniadau ar gyfer eu cwblhau i’w penderfynu. Roedd y Clerc wedi paratoi taflen a fyddai o gymorth i gwblhau’r ffurflenni. Dosbarthwyd y ffurflenni a’r daflen gymorth.
· Llyfryn Cist Gwynedd: Y llyfryn am fynd o gwmpas pawb er mwyn i bawb gael amser i ystyried prosiectau posib. ER i ddechrau gyda’r llyfryn a’i basio ‘mlaen.

· Clerc y Rhaglawiaeth: Gwahoddiad i ddau o’r Cyngor fynychu gwasanaeth o ddiolchgarwch i nodi jiwbili deiamwnt  frenhines: Neb am fynd.
(b) Eraill:

(i)
Eisteddfod Llanrug a Chwm y Glo – Diolch am y rhodd ariannol diweddar.

(ii)
Cynllun Efe – Diolch am y rhodd ariannol diweddar.

(iii)
Cyngor Cefn Gwlad Cymru – Rhybudd am adolygiad i fapiau mynediad agored Cymru.
(iv)
Taflen a llythyr gan gwmni AJC yn hysbysebu eu busnes garddio.

(v)
Un Llais Cymru – Penodi Swyddog Datblygu a Hyfforddiant y Gogledd newydd.

(vi)
Llythyr gan Hywel Williams AS yn ceisio trefnu dyddiad i ymweld â’r Cyngor: Y Clerc i wahodd Mr Williams i gyfarfod Gorffennaf neu Awst y Cyngor.
(vii)
Taith dros fywyd 2012 – annog y Cyngor i drefnu digwyddiad.

(viii)
Eisteddfod yr Urdd Eryri 2012 – Gofyn wrth y Cyngor am wisgo’r gymuned gyda baneri a fflagiau: ML am ofyn yng nghyfarfod y pwyllgor gwaith pwy sydd yn gyfrifol am eu gosod o ran Iechyd a Diogelwch. Os dim oblygiadau iechyd a diogelwch, cytuno i brynu 100m o fanneri am £28.
15.
Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 20fed o Fawrth 2012, Ysgol Gymuned Cwm y Glo.

